
АННОТАТЦИЯ 

Мақолада инфрақизил нурли иситиш тизими: юқори самарадорлик, 

хавфсизлик, зарарсизлиги билан бошқа иситиш тизимлари кенг ёритиб берилган. 

Калит сузлар: Инфрақизил  нур, спектр, ёруғлик таратувчи, электр 

энергияси. 

 

Олимлар ҳар бир инсон танаси ўзидан кўзга кўринмас инфрақизил нур 

чиқаришини исботлашган. Агар бу кўринмас нурни кўрганимизда эди, гўё атроф 

доимо чароғон бўлиб тургандек ёруғлик таратувчилар оламида яшаган бўлардик. 

Вильгельм Гермель кўзга кўринмас инфрақизил нурларни Қуёш спектридан 

топди ва у Ерда ҳам мавжуд бўлиб, бизни ҳар тарафдан чулғаб туради. 

Кафтимизни кўринмас нурни ўлчовчи асбоб платинасига яқинлаштирсак, жуда 

катта иссиқлик нурланиши кўринади. Танамиздаги ҳар бир ҳужайра ўзидан 

кўринмас инфрақизил нур чиқаради ва биз қанчалар кўп ҳаракат қилсак, шунча 

кўп нур таратамиз.  

Қуёш ердаги иссиқликнинг табиий манбаидир.  Қуёшнинг 80% ини ташкил 

этадиган нур 0,76-1000 микрон тўлқин узунлигида инфрақизил нур деб аталади.  

Қуёш нурлари жуда кенг спектрларга эга, аммо у ерни, одамларни, ўсимликлар 

ва барча нарсаларни иситувчи инфрақизил компонент бўлиб, улар ҳаводан 

иситилади ва инсон ҳаёти учун қулай шароитлар яратади. Инфрақизил нурланиш 

хаво орқали осон ўтади, шунинг учун инфрақизил нурлари иссиқ юзаларга ва 

мосламаларга эркин киради. 

 Амалда инфрақизил нурлар ёрдамида   иситиш   деганда  энг   кўп   

нурланиш миқдори  тўлқин  узунлиги  0,76  дан  3  мкм  гача  бўлган  спектрнинг  

инфрақизил   соҳасига  тўғри  келадиган  иситкичлар  тушунилади. 

Инфрақизил  нурли иситиш тизими - анъанавий усулларга қараганда  бир 

неча афзалликларга эга бўлган янги иситиш тизимидир. Инфрақизил нурли 

иситгичлар юқори самарадорлик, тезлиги, экологик хавфсизлиги ва кўплаб 

қўшимчаларга эгалиги билан ажралиб туради. Инфрақизил нурли истиш қуёш 

иссиқлигига ўхшайди ва хона ичидаги соғлом микроиқлимни бузмайди - хона 

ичидаги ҳаво намлиги пасаймасдан табиий даражада қолади  ва кислородни 

ёқмайди. Инфрақизил  нурли иситгичлар ёмон иссиқлик изоляцияси ва юқори 

шифтга эга биноларда жуда самарали, улар вентиляцияга жуда кам таъсир 

кўрсатади. Қуйидаги расмда ёритиш панелли иситиш тизими келтирилган: 

 

Кишилар ўзини яхши хис қилиши, технологик жараёнлар меъёрида ўтиши, 

жиҳозлар, материаллар, маҳсулотлар ва бошқа яхши сақланиши учун хона 

ҳарорати мўтадил (турар жойларда + 18°, томоша залларида +16°, касаллар 

оператсия қилинадиган хоналарда +25° ва ҳ.к.) бўлиши керак.  

Замонавий дастурланадиган термостатлар ёрдамида ҳароратни 5 ... 30° C 

оралиғида сақлаб, ҳар бир хона учун алоҳида созлаш мумкин. Конвекцияли 

иситгичлар билан солиштирилса, инфрақизил қурилмалар 20-25% га тежамкор 

бўлиб, электр энергияси учун икки тарифли тўловдан фойдаланилганда, 

тежамкорлик 40 ... 45% га етиши мумкин.Тўғридан-тўғри термал радиация 

туфайли ҳаво ҳарорати бошқа иситиш усуллари билан таққослаганда 1-3°C 

даражагача кечикиб қолиши мумкин, шунинг учун электр энергиясини 

сезиларли даражада тежаш мумкин. Шу билан бирга, ҳавонинг ҳаддан ортиқ 

исиши йўқ, ер ва шифт ўртасидаги ҳарорат тенглаштирилган, бу эса энергиянинг 

тежалишини 40% гача ошириш имконини беради. Ҳароратни 10C га камайтириш 

5% энергия тежаш имконини беради.  

Хулоса қилиб айтганда инфрақизил нурли иситиш тизими: юқори 

самарадорлик, хавфсизлик, зарарсизлиги билан бошқа иситиш тизимидан 

ажралиб туради.  

